Համաձայնագիր 
Հայաստանի Հանրապետության կառավարության և Քուվեյթի Պետության կառավարության միջև դիվանագիտական և հատուկ անձնագրերով առանց մուտքի արտոնագրի միմյանց տարածք մուտք գործելու մասին
Հայաստանի Հանրապետության կառավարությունը և Քուվեյթի Պետության կառավարությունը, այսուհետ` Կողմեր, 

նպատակադրվելով ամրապնդել երկկողմ հարաբերությունները երկու երկրների միջև, 

ցանկանալով աջակցել երկու երկրների դիվանագիտական և հատուկ անձնագրեր կրող քաղաքացիների մուտքը և ելքը, 

համաձայնեցին ներքոհիշյալի շուրջ. 

Հոդված 1

Սույն Համաձայնագրի դրույթները վերաբերում են հետևյալ անձնագրերին. 

1.Քուվեյթի Պետության համար` դիվանագիտական և հատուկ անձնագրեր.

2.Հայաստանի Հանրապետության համար` դիվանագիտական անձնագրեր:

Հոդված 2

1. Երկու Կողմերի քաղաքացիները, որոնք հանդիսանում են սույն համաձայնագրի հոդված 1-ում հիշատակված անձնագրերի կրողներ, կարող են մուտք գործել մյուս Կողմի տարածք առանց արտոնագրի և վճարի` միանգամյա կամ բազմակի անգամ` առաջին մուտքի ժամկետից սկսած 6 ամսվա ընթացքում առավելագույնս 90 օր ժամկետով: 

2. Սույն համաձայնագրի հոդված 1-ում նշված տեսակի անձնագրեր կրող Երկու Կողմերի քաղաքացիները, որոնք հավատարմագրված են մյուս Կողմի տարածքում, ինչպես նաև նրանց կողակիցը և անչափահաս երեխաները, որոնք ուղեկցում և ապրում են նրանց հետ, կարող են մուտք գործել մյուս Կողմի տարածք առանց արտոնագրի աշխատանքային գործունեության ընթացքում` տեղեկացնելով դրա մասին մյուս Կողմին ժամանելուց 30 օր առաջ: 

Հոդված 3

Սույն Համաձայնագրի հոդված 1-ում նշված տեսակի անձնագրեր կրող Երկու Կողմերի քաղաքացիները կարող են երկարաձգել իրենց մնալու տևողությունը հոդված 2-ում նշված ժամկետն անցնելուց հետո մյուս Կողմի համապատասխան մարմինների` ժամկետը երկարաձգելու համաձայնությունից հետո` մյուս կողմի օրենսդրության համապատասխան: 
Հոդված 4

Սույն համաձայնագիրը չի ազատում Կողմերի` սույն համաձայնագրի հոդված 1-ում նշված տեսակի անձնագրեր կրող քաղաքացիներին մյուս Կողմի տարածքում կիրառվող օրենսդրությունը հարգելու իրենց պարատվորությունից այնտեղ իրենց գտնվելու ընթացքում: 
Հոդված 5

Յուրաքանչյուր կողմը պահպանում է իրավունքը առանց որևէ բացատրություն տալու մերժելու անցանկալի մարդկանց մուտքը կամ այնտեղ գտնվելը:
Հոդված 6

1. Դիվանագիտական ուղիներով Կողմերը կփոխանակեն սույն համաձայնագրի մեջ նշված անձնագրերի նմուշները այն ուժի մեջ մտնելուց սկսած 30 օրվա ընթացքում:

2. Սույն համաձայնագրի մեջ նշված անձնագրերի ձևափոխության դեպքում Կողմերը կփոխանակեն դիվանագիտական ուղիներով դրանց նոր նմուշները և տեղեկատվությունը այդ անձնագրերի մասին դրանց ուժի մեջ մտնելուց սկսած 30 օրվա ընթացքում: 

Հոդված 7

Յուրաքանչյուր կողմ կարող է դադարեցնել սույն համաձայնագիրը ամբողջությամբ կամ մասնակիորեն` ելնելով հասարակական կարգի, անվտանգության կամ առողջության պաշտպանության անհրաժեշտությունից: Դադարեցման մասին պետք է գրավոր տեղեկացվի մյուս Կողմին դիվանագիտական ուղիներով: 

Հոդած 8
Կողմերի միջև սույն Համաձայնագրի մեկնաբանման կամ կիրառման շուրջ ծագած ցանկացած անհամաձայնություն լուծվելու է խորհրդակցությունների և բանակցությունների միջոցով: 

Հոդված 9

Սույն համաձայնագրում կարող են փոփոխություններ կատարվել Կողմերի փոխադարձ համաձայնությամբ և այդ փոփոխությունները գործելու են սույն համաձայնագրի հոդված 11-ում նշված գործընթացի համաձայն: 
Հոդված 10

Սույն համաձայնագիրը վավերական է լինելու անորոշ ժամկետով սկսած ուժի մեջ մտնելու պահից: Յուրաքանչյուր կողմ կարող է դադարեցնել սույն համաձայնագիրը մյուս կողմին դիվանագիտական ուղիներով գրավոր հայտնելով: Դադարեցումը գործում է դրա մասին ծանուցելուց 90 օր հետո:  

Հոդված 11
Սույն համաձայնագիրն ուժի մեջ է մտնում վերջին ծանուցման պահից այն բանի մասին, որ կողմերից մեկը դիվանագիտական ուղիներով գրավոր տեղեկացնում է մյուս կողմին, որ այն բավարարում է ուժի մեջ մտնելու համար անհրաժետ սահմանադրական գործընթացները: 

Կատարված է ------- քաղաքում -----------թ. , երկու բնօրինակով, յուրաքանչյուրը` արաբերեն, հայերեն, անգլերեն, ընդ որում` բոլոր տեքստերն էլ հավասարազոր են: Սույն համաձայնագրի մեկնաբանման ժամանակ տարաձայնությունների դեպքում կգերակայի անգլերեն տեքստը: 

Հայաստանի Հանրապետության                    Քուվեյթի Պետության

Կառավարության կողմից`                           Կառավարության կողմից`
